
ДОРИВОР ТИРНОҚГУЛ (CALENDULA L. ЎСИМЛИГИНИНГ ДОРИВОРЛИК ХУСУСИЯТЛАРИ ВА ТИББИЁТДА ҚЎЛЛАНИЛИШИ
Республикамизда инсон саломатлигини сақлаш ва уни муҳофаза қилишга катта эътибор берилмоқда. Инсонлар саломатлигини тиклашда шифобахш ўсимликларнинг роли беқиёсдир.
Доривор ўсимликлар халқ табобатида қадимдан турли касалликларни даволашда кенг миқёсда қўлланиб келинган шифобахш воситадир.

Ўсимлик хом-ашёларидан тайёрланган дори-дармонларга бўлган талаб йилдан-йилга ортиб бормоқда. Дарҳақиқат, шундай экан, бу талабни тўлиқ қондириш учун ўсимлик бойликларидан тўғри ва оқилона фойдаланишга, улардан кўпроқ дори-дармонлар тайёрлашга эътибор бериш керак.

Доривор ўсимлик бойликларидан тўғри ва оқилона фойдаланмаслик, уларнинг биоэкологик хусусиятларини ҳисобга олмаслик, уларни йиғиб олишни белгиланган муддатда ўтказмаслик, ўсимлик турларининг йўқолиб кетишига ва уларнинг қайта тикланишига катта иқтисодий ва социал зарар келтиради. Шу сабабли шифобахш ўсимлик хом-ашёларини тайёрлашда илмий асосда ишлаб чиқарилган тадбир ва қоидаларга тўлиқ амал қилиш зарур.

Республикамизнинг ижтимоий-иқтисодий ривожланиши, халқимизнинг турмуш даражасининг юксалиши аҳолига сифатли тиббий хизмат кўрсатиш, тиббиёт соҳасида олиб борилаётган кенг миқёсдаги ислоҳатлар билан боғлиқ.

Доривор ўсимликларнинг кўплари илмий томондан ўрганилиб,тиббиётда кенг қўлланилмоқда. Ана шундай шифобаҳш ўсимликлардан бири  доривор тирноқгул (Calendula L. ) ўсимлиги ҳисобланади.
Тирноқгул (Calendula L) ўсимлиги Ўзбекистонда кенг тарқалган  доривор ва манзарали ўсимликлардан бири ҳисобланади [4, 176 б.].
Доривор тирноқгул  Calendula officinalis L. Қоқиўтдошлар-Asteraceae оиласига мансуб, бўйи 30-50 (баъзан 60) см га етадиган бир йиллик ўт ўсимлик. Илдизи шохланган  ўқ илдиз. Пояси, тик ўсувчи, асос қисмидан бошлаб шохланган, қиррали бўлиб, юқори қисми безли туклар билан қопланган. Барги оддий, бандли тескари тухумсимон, сертук, пояда кетма-кет

жойлашган. Поянинг юқори қисмидаги барглари бандсиз, тухумсимон ёки

ланцетсимон, гуллари саватчага тўпланган. Гуллари сарик ёки тук сариқ

рангда, саватчага тўпланган. Саватчанинг ташқи тилсимон гуллари – 

уруғчи,мева тугадиган, ичкиси-найчали қўш жинсли. Тўпгулининг катталиги 

парваришга, тупроқ унимдорлиги ва иклим шароитларига боғлик. Ўсимликнинг пойчасидаги бахмалсифат туклар куёш нури тушган 

пайтларда ёпишқоқ хусусиятга эга бўлади. Меваси пистача, улар қушнинг

тирноғига ўхшаб ичкари томонга қайрилган бўлади, шу сабабли ҳам бу гулни тирноқгул ёки қуштирнок деб айтилади. У май-сентябр ойларида гуллайди  ва пишади.  Ўсимлик қийғос гуллаганда саватчалар бандсиз қирқиб олинади ва салқин ерда қуритилади.

Тирноқгулнинг дориворлик хусусиятларини XII асрданоқ билишган. XVI асрдан бошлаб тирноқгулдан дамламалар тайёрлаб, турли касалликларни даволашда ишлатила бошланган [2, 175 б.]. 

Қадимдан кўпчилик давлатларда халқ табобатида тирноқгул турли касалликларни даволашда ишлатилган.

Халқ табобатида ички касалликлар жигар, ошқозон-ичак, рахит, сариқ ва тери касалликларини турли усулда тайёрланган дамламалар билан даволанган. Тери касалликлар фрункул, сўгал, қадоқларни даволашда ишлатилган.

Полшада эса тирноқгулдан тайёрланган дамламалардан жигарнинг турли касалликларини даволаганлар.

Бразилияда тирноқгулдан рак касаллигини даволашда кенг қўлланилади. 

Тирноқгулдан тайёрланган тиндирма аёлларнинг климакс давридаги қон босимини меъёрига келтирадиган ишончли даволардан ҳисобланади.

Халқ табобатида тирноқгулдан йирингли яраларни даволашда, оғриқни қолдириш мақсадида ишлатилган [3, 176 б.].
Тирноқгул Ўзбекистоннинг ҳамма вилоятларида манзарали ўсимлик сифатида ўстирилади. Табиий шароитида Ўрта денгиз бўйи мамлакатларида ўсади. Манзарали ўсимлик сифатида СНГ нинг Европа қисмида, Кавказ ва Ўрта Осиёда экиб ўстирилади.

Фарангистонда бу ўсимлик гулларидан яра жароҳатларини битирадиган, одамни терлатадиган восита тарзида кенг фойдаланилади. Хинд табобатидан уни одамни қувватга киргизиб, тетиклаштирадиган дори сифатида буюрилади.

Тирноқгул ёввойи ҳолда Жанубий Европа олд Осиё ва Яқин Шарқ мамлакатларида ўсади. Тирноқгул қадим замонлардан бери манзарали гул сифатида маданий равишда экиб ўстирилади. Тирноқгулнинг гул қисми шифобахш ҳисобланади [3, 176 б.].
Тирноқгул халқ табобати амалиётида кенг қўлланилади. Ўсимликнинг гул саватчалари асосида тайёрланган дамламалари жигар, талоқ, меъда ва ичак касалликларини даволашда ишлатилади. Тирноқгул гулларидан тайёрланган дламламалардан киши бадани куйганда, совуқ урганда, турли яраларда (хўппоз, чипқон, кўзикўк, сузлоғич, чипқон, хасмол ва бошқа), созан, жомча, бозилатма (компресс) қилинади. Ушбу дамлама билан оғиз бўшлиғи касалланганда чайилади ёхуд ғар-ғара қилинади.
Булардан ташқари тирноқгулнинг спиртли тиндирмаси оғиз бўшлиғи касалликларида (чайиш), шунингдек аёлларга хос касалликларда, гинекологик амалда бачадон бўйин эрозиясида, трихомонадли кольпитда фойдаланилади. Тирноқгул доривор воситалари меъда яраси, баъзида ўт ҳайдовчи омил сифатида тавсия этилади.

Тирноқгул гуллари саноат миқёсида қадоқланган ҳолда чиқарилади, у бир қатор йиғма чойлар таркибига киритилган [4, 365 б.].

Уй шароитида тирноқгул гулларидан дори-дармон тайёрлаш учун оғзи ёпиладиган, ҳароратга чидамли идишдаги 2 стакан қайноқ сув устига тирноқгул маҳсулотидан 2 чой қошиқ солиб, 15 минут давомида дамлаб қўйилади. Сўнгра дамлама докада сузилади. Дамламадан кунига  4 маҳалдан ярим стакандан ичилади. 400 г қайноқ сувга 20 г майдаланган гулдан солиб, 10 минут давомида қайнатилади. Қайнатма совугач сузиб олинади. Ундан кунига 1 ош қошиқдан уч маҳал ичиш тавсия этилади. Доривор ўсимликларнинг кўплари илмий томондан рганилиб,тиббиётда кенг қўлланилмоқда.

Тирноқгул ўсимлиги учун мўътадил иқлим ва намлик етарли бўлса ўсиш  яхши натижа беради, яхши ривожланиши¸ундан сифатли ва мўл тўпгуллар етиштириш мақсадида уларни ўғитлаш¸суғориш муддатларини тўғри белгилаш¸ зараркунанда ва бегона ўтларга қарши курашга эътиборни  қаратиш лозим бўлади [5, 160 б.].

Шулардан келиб чиқиб ана шундай доривор ўсимлик тирноқгул ўсимлигини доривор, манзарали ўсимлик сифатида экиш ва етиштириш мақсадга мувофиқдир.

